
Suppliment tal-Gazzetta tal-Gvern ta’ Malta Nru. 21,575, 23 ta’ Jannar, 2026
Tagsima B

A.L. 20 tal-2026

ATT DWAR IT-TAXXA FUQ L-INCOME
(KAP. 123)

Regoli tal-2026 dwar it-Trattament tat-Taxxa ta’ Individwi b’
Hiliet Gholja

BIS-SAHHA tas-setghat moghtija bl-artikoli 56(21)(¢) u 96 tal-
Att dwar it-Taxxa fuq 1-Income, il-Ministru responsabbli ghall-finanzi
ghamel dawn ir-regoli i gejjin:-

1. (1) It-titolu ta’ dawn ir-regoli hu r-Regoli tal-2026 dwar Titolu u bidu
Trattament ta’ Taxxa ta’ Individwi b’Hiliet Gholja. fis-sehh.

(2) Dawn ir-regoli ghandhom jitqiesu li dahlu fis-sehh fl-1 ta’
Jannar 2026.

2. (1) F’dawn ir-regoli, kemm-il darba r-rabta tal-kliem ma Tifsir.
tehtiegx xort’ohra:

"arrangamenti artifi¢jali" tfisser arrangamenti li t-termini
taghhom jinkludu:

(a) Dbenefi¢jarju li jircievi kwalunkwe beneficcju
jew pagament, fi kwalunkwe forma, minghand persuna li
tkun relatata mal-prin¢ipal tieghu u tali benefi¢jarju ma
jiddikjarax ghall-finijiet tat-taxxa tali benefic¢ju jew
pagament f’Malta jew ma jkunx soggett ghat-taxxa fuq tali
income f’Malta;

(b) arrangamenti ta’ kolluzjoni bejn il-prin¢ipal u 1-
impjegat sabiex jigi zgurat li kuntratt 1i fis-sustanza ma
jaqgax fl-iskop ta’ dawn ir-regoli u l-artikolu 56(21) tal-Att
jinghata forma li tippermettilu jikkwalifika ghall-benefi¢¢ji
msemmija f’dawn ir-regoli;

"Att" tfisser I-Att dwar it-taxxa fuq l-Income; Kap. 123.

"awtorita kompetenti" tfisser il-korp, I-agenzija, l-awtorita,
l-uffic¢ju jew persuna ohra msemmija fl-Iskedi;

"Kummissarju" tfisser il-Kummissarju ghat-Taxxa u d-
Dwana;

"kwalifiki professjonali" tfisser kwalifiki rilevanti attestati
bi prova ta’ kwalifiki ta’ edukazzjoni jew, b’deroga, meta

provdut bil-ligi nazzjonali, attestati tal-anqas b’hames (5) snin
esperjenza professjonali ta’ livell komparabbli ma’ kwalifiki ta’
edukazzjoni u li jkunu rilevanti fil-professjoni jew fis-settur
specifikat fil-kuntratt tax-xoghol jew fl-offerta vinkolanti ta’
xoghol:

Izda ghall-finijiet ta’ din it-tifsira:

"kwalifika ta’ edukazzjoni" tfisser kwalunkwe prova ta’
kwalifiki formali mahruga minn stabbiliment edukattiv li
ticcertifika t-tlestija b’success ta’ programm ta’ edukazzjoni
postsekondarju, jigifieri sett ta’ korsijiet ipprovduti minn
stabbiliment edukattiv rikonoxxut bhala istituzzjoni edukattiva
mill-gurisdizzjoni 1i jinsab fiha. Kwalifika ta’ edukazzjoni
ghandha titqies, kemm-il darba l-istudji mehtiega jkunu ta’ mill-
inqas tliet (3) snin;

"esperjenza professjonali" tfisser l-ezercizzju attwali u
legittimu tal-professjoni kkonc¢ernata;

"ufficéju eligibbli" tfisser impjieg jew ufficéju fejn I-
impjieg, l-ufficcju, l-impjegat jew il-principal, jew kwalunkwe
konkorrenza taghhom, huwa regolat, licenzjat jew rikonoxxut
minn awtorita kompetenti msemmija fl-Iskedi.

3. (1) Income minn kuntratt ta’ impjieg kwalifikanti
ghandu jikkwalifika taht dawn ir-regoli meta jigi ricevut minn
benefi¢jarju u jikkonsisti f’income soggett ghat-taxxa taht l-artikolu
4(1)(b) tal-Att, eskluz il-valur annwali ta’ xi benefi¢¢ji addizzjonali,
ta’ minimu ta’ hamsa u sittin elf euro (€65,000) u jikkonsisti
f’emolumenti minn uffi¢¢ju eligibbli:

Izda I-imsemmi minimu ta’ hamsa u sittin elf euro
(€65,000) ghandu jigi aggustat b’zieda ta’ ghaxart elef euro (€10,000)
kull hames (5) snin b’effett mis-sena sussegwenti ghas-sena li fiha
jidhlu fis-sehh dawn ir-regoli:

Izda wkoll fejn Il-income minimu specifikat taht il-
legizlazzjoni elenkata fil-paragrafi (a) sa (e) tar-regola 12(1) kien
anqas minn hamsa u sittin elf euro (€65,000), l-ammont minimu ta’
income imsemmi f’din is-subregola ghandu jkun kif ge;j:

(a) ghall-ewwel sena li fiha dawn ir-regoli jidhlu fis-
sehh, l-ammont minimu ghandu jkun l-ammont applikabbli ghal
dak il-benefi¢jarju specifikat fir-regoli elenkati fil-paragrafi (a)
sa (e) tar-regola 12(1);

(b) ghat-tieni sena li fiha dawn ir-regoli jkunu fis-sehh, 1-

ammont minimu ghandu jkun l-ammont ghall-ewwel sena
mizjud b’ghaxart elef euro (€10,000); u

(¢) ghat-tielet sena li fiha dawn ir-regoli jkunu fis-sehh,
l-ammont minimu ghandu jkun l-ammont minimu msemmi fis-
subregola (1).

(2) Kuntratt ta’ impjieg kwalifikanti ghandu jitqies bhala tali
jekk l-attivita tal-impjieg kontemplata fil-kuntratt tal-impjieg tkun
ufficcju eligibbli.

(3) L-uffic¢ji i huma eligibbli ghar-rata ta’ taxxa mnaqqgsa
huma elenkati fl-Iskedi.

4. Benefi¢jarju huwa individwu li jissodisfa 1-kondizzjonijiet
kollha li gejjin:

(a) ikun individwu li jikseb income soggett ghat-taxxa
taht l-artikolu 4(1)(b) tal-Att, meta dawn ikunu emolumenti li
jithallsu taht kuntratt ta’ impjieg kwalifikanti, u li jkunu gew
ricevuti fir-rigward ta’ xoghol jew dmirijiet mwettqa f’Malta,
jew fir-rigward ta’ kwalunkwe perjodu mghoddi barra minn
Malta ghal dak 1i ghandu x’jagsam ma’ tali xoghol jew dmirijiet,
jew fi btala waqt it-twettiq ta’ tali xoghol jew dmirijiet;

(b)  ikun protett bhala impjegat skont il-ligi ta’ Malta,
irrispettivament mir-relazzjoni legali bejn I-impjegat u I-
principal, ghall-fini ta’ twettiq ta’ xoghol genwin u effettiv ghal,
jew taht id-direzzjoni ta’ xi hadd iehor, jithallas u jkollu I-
kompetenza adegwata u specifika mehtiega, kif pruvat ghas-
sodisfazzjon tal-awtoritajiet kompetenti;

(¢) jipprova ghas-sodisfazzjon tal-awtorita kompetenti li
ghandu fil-pussess tieghu 1-kwalifiki professjonali mehtiega;

(d) ma jkunx individwu li jkun ibbenefika taht l-artikolu
6 tal-Att;

(e) huwa jizvela b’mod shih ghall-finijiet ta’ taxxa u
jiddikjara emolumenti li huwa jkun ir¢ieva fir-rigward ta’
income minn kuntratt ta’ impjieg kwalifikanti u kull income
ricevut minn persuna relatata mal-principal tieghu fir-rigward ta’
attivita li sostantivament tkun derivata mill-impjieg kopert mill-
kuntratt ta’ impjieg kwalifikanti kif taxxabbli f* Malta;

(f)  jipprova ghas-sodisfazzjon tal-awtorita kompetenti li
huwa jwettaq attivitajiet ta’ uffic¢ju eligibbli;

(g) jipprova ghas-sodisfazzjon tal-awtorita kompetenti
li:

(1)  jkun qgieghed jir¢ievi rizorsi stabbli u regolari li
jkunu bizzejjed sabiex isostnu lilu u familja f’Malta li hija
komparabbli ghal tieghu, minghajr ma jkollhom jirrikorru
ghas-sistema ta’ assistenza socjali f’Malta;

(i1))  jkun joqghod f’akkommodazzjoni li titqies
bhala wahda normali f’Malta ghalih innifsu u, fejn ikun
jifforma parti minn familja li qieghda tghix f’Malta, ghal
familja komparabbli f’Malta, u 1i tissodisfa standards
generali tas-sahha u s-sigurta li jkunu fis-sehh f’Malta;

(i11)  jkollu dokument tal-ivvjaggar validu;

(iv) jkollu assigurazzjoni medika privata fir-rigward
tar-riskji kollha li normalment ikunu koperti ghalihom
¢ittadini Maltin ghalih u ghall-membri tal-familja tieghu,
irrispettivament minn min ikun responsabbli ghall-ispiza
ta’ tali assigurazzjoni; u

(v)  ma jkunx domiciljat f’Malta; u

(h)  tali kondizzjonijiet ohra li jistghu jitqiesu xierqa
mill-awtoritajiet kompetenti, inkluzi 1-kondizzjonijiet fir-rigward
ta’ persunal ta’ tahrig fil-qasam ta’ gharfien espert relatat mal-
uffic¢ju eligibbli rilevanti tal-beneficjarju.

5. (1) Applikazzjoni ghal determinazzjoni formali dwar
eligibbilta skont dawn ir-regoli u l-artikolu 56(21) tal-Att ghandha ssir
fuq tali formola jew b’tali mod li I-awtorita kompetenti, bi gbil mal-
Kummissarju, tista’ tehtieg u ghandu jkun fiha l-informazzjoni u d-
dokumenti hemmhekk mitluba:

Izda tali applikazzjoni tista’ ssir bejn 1-1 ta’ Jannar 2026 u
1-31 ta’ Dicembru 2035:

Izda wkoll l-ebda tali applikazzjoni ma ghandha tigi
accettata minn kwalunkwe awtorita kompetenti wara 1-31 ta’
Di¢embru 2036.

(2)  Tali applikazzjoni ghandha tigi sottomessa lill-awtorita
kompetenti rilevanti li ghandha tipprocessa l-applikazzjoni u tohrog
dec¢izjoni formali ta’ eligibbilta taht dawn ir-regoli u l-artikolu 56(21)
tal-Att jew rifjut tal-applikazzjoni, skont il-kaz, fi Zzmien disghin (90)
jum minn meta tir¢ievi l-imsemmija applikazzjoni b’tali mod li I-
Kummissarju jistabbilixxi.

(3)  Ghall-fini tal-ipprocessar ta’ applikazzjoni skont dawn ir-
regoli, I-imsemmija awtorita kompetenti tista’ tehtieg lill-applikant li
jipproduc¢i, fiz-zmien indikat mill-awtorita kompetenti f’dik it-talba,
tali informazzjoni u dokumenti ulterjuri li hija tista’ tqis li jkunu
mehtiega, inkluz certifikazzjonijiet u dikjarazzjonijiet tal-princ¢ipal ta’
dak l-individwu. Fejn issir tali talba, il-perjodu ta’ disghin (90) jum
imsemmi fis-subregola (2) ghandu jibda jiddekorri mid-data meta tigi
ricevuta l-informazzjoni mitluba.

(4) Jekk individwu jonqos, minghajr 1-ebda raguni valida, milli
jikkonforma ruhu ma’ kwalunkwe talba 1i ssirlu mill-awtorita
kompetenti skont is-subregola (3) fil-perjodu indikat, l-awtorita
kompetenti ghandha tirrifjuta l-applikazzjoni u tinforma lill-
Kummissarju b’tali rifjut.

(5)  Fil-perjodu imsemmi fis-subregola (2) jew (3), skont il-
kaz, l-awtorita kompetenti ghandha tinforma lill-Kummissarju b’tali
determinazzjoni jew rifjut. Il-Kummissarju ghandu japprova tali
determinazzjoni jew tali rifjut u jinforma lill-applikant b’dan, b’tali
mod li I-Kummissarju ghandu jistabbilixxi.

(6) L-awtorita kompetenti ghandha, fuq bazi annwali, tibghat
lista ta’ applikazzjonijiet ricevuti u l-istatus taghhom lill-Kummissarju.

6. (1) Ladarba tkun inharget decizjoni formali dwar I-
eligibbilta mill-awtorita kompetenti taht id-dispozizzjonijiet tar-regola
5, l-ghazla disponibbli skont l-artikolu 56(21) tal-Att tista’ tigi
ezercitata:

Izda tali ghazla disponibbli ma tistax tigi ezercitata fir-
rigward ta’ kwalunkwe sena ta’ stima precedenti ghas-sena ta’ stima
2027.

(2) L-imsemmija ghazla ghandha tigi ezer¢itata permezz ta’
dikjarazzjoni ffirmata mill-benefi¢jarju u approvata mill-awtorita
kompetenti li ghandha ssir fuq tali formola disponibbli ghall-pubbliku
fuq is-sit elettroniku appositu jew b’dak il-mod li I-Kummissarju jista’
jehtieg. Tali dikjarazzjoni ghandha tispecifika s-snin ta’ stima li fir-
rigward taghhom huwa relatat 1-ezercizzju tal-ghazla.

(3) L-imsemmija ghazla ma ghandhiex titqies 1li tkun giet
validament ezercitata kemm-il darba l-income li tkun tapplika ghalih
ma jkunx gie dikjarat kollu u b’mod korrett fil-prospett tat-taxxa u
kemme-il darba I-imsemmija dikjarazzjoni u prospett tat-taxxa ma jigux
prezentati sa mhux aktar tard mid-data stabbilita ghall-prospett tat-
taxxa relattiv.

7. (1) Il-benefic¢ji taht dawn ir-regoli u l-artikolu 56(21)
tal-Att ghandhom japplikaw fir-rigward ta’ income minn impjieg li
huwa specifikat fir-regola 4 u li jinkiseb matul perjodu ta’ hames (5)
snin 1i jibda jiddekorri mis-sena li fir-rigward taghha tkun inharget
determinazzjoni formali taht id-dispozizzjonijiet ta’ dawn ir-regoli, u
kif stabbilit taht ir-regola 5(2):

Izda 1-ghazla taht l-artikolu 56(21) tal-Att ghandha tkun
giet ezercitata kif provdut taht id-dispozizzjonijiet tar-regola 6.

(2) Bla hsara ghad-dispozizzjonijiet tas-subregola (3),
kwalunkwe individwu li jibbenefika taht id-disposizzjonijiet tas-
subregola (1), malli jissottometti applikazzjoni fuq tali formola jew
b’tali mod li l-awtorita kompetenti, bi ftehim mal-Kummissarju, tista’
tehtieg, ghandu jkun eligibbli ghal zewg (2) estensjonijiet ulterjuri ta’
hames (5) snin ghall-perjodu kwalifikanti tieghu, kif soggett ghall-
osservanza kontinwa tad-dispozizzjonijiet 1-ohra ta’ dawn ir-regoli u I-
artikolu 56(21) tal-Att. Tali applikazzjoni ghandha ssir matul is-sena
gabel it-tmiem tal-perjodu kwalifikanti ta’ hames (5) snin rilevanti.

(3) Minkejja kwalunkwe stipulazzjoni kuntrarja f’dawn ir-
regoli u fl-artikolu 56(21) tal-Att, il-benefi¢¢ji taht id-dispozizzjonijiet
ta’ dawn ir-regoli u l-artikolu 56(21) tal-Att ma ghandhomx japplikaw
fir-rigward ta’ income miksub wara 1-31 ta’ Dicembru 2040.

8. Meta individwu jezercita I-ghazla disponibbli taht I-
artikolu 56(21) tal-Att fir-rigward ta’ xi sena ta’ stima, l-ammont
minimu ta’ income li ghandu jkun taxxabbli bir-rata mnaqqsa provduta
fl-imsemmi artikolu fir-rigward ta’ dik is-sena ta’ stima ghandu jitqies
li jkun hamsa u sittin elf euro (€65,000):

Izda l-anqas ammont ta’ income ta’ hamsa u sittin elf euro
(€65,000) ghandu jigi aggustat skont id-dispozizzjonijiet tal-provisos
ghar-regola 3(1):

Izda wkoll fil-kaz ta’ benefi¢jarju li ghalih japplika t-tieni
proviso ghar-regola 3(1), l-ammont minimu ta’ income li ghandu jkun
taxxabbli bir-rata mnaqqsa ghandu jigi stabbilit skont l-ammonti
minimi applikabbli ghall-ewwel, it-tieni u t-tielet sena, kif specifikat
fl-imsemmi proviso:

Izda wkoll ir-rata ta’ hmistax fil-mija (15%) ghandha
tapplika minghajr ma jkun possibbli 1i jintalab xi helsien, tnaqqis,
riduzzjoni, kreditu jew tpacija ta’ kwalunkwe xorta. Minkejja I-
generalita precedentament imsemmija, benefi¢jarju ghandu jinghata
tnaqqis ta’ taxxa skont l-artikolu 23 tal-Att dwar I-Amministrazzjoni
tat-Taxxa.

9. Meta individwu jezer¢ita l-ghazla disponibbli taht I-
artikolu 56(21) tal-Att fir-rigward ta’ sena ta’ stima, ir-rata ta’ hmistax
fil-mija (15%) ghandha tapplika fuq ammont ta’ emolumenti pagabbli
li ma jeé¢tedux seba’ miljun euro (€7,000,000). Kwalunkwe
emolumenti li je¢cedu l-imsemmi ammont ta’ seba’ miljun euro
(€7,000,000) ghandu jikkostitwixxi l-bqgija tal-income ghall-finijiet
tal-paragrafu (a) tal-proviso ghall-artikolu 56(21) tal-Att u
konsegwentement, it-taxxa fuq tali income li jifdal ghandha tigi
kalkulata bir-rati li kienu jkunu applikabbli ghal tali bqija tal-income li
kieku l-ghazla ma gietx ezercitata.

10. (1) Ghall-fini 1i jigi accertat id-dritt ta’ individwu li
jezercita 1-ghazla msemmija fl-artikolu 56(21) tal-Att u li tigi zZgurata
l-applikazzjoni xierqa ta’ dawn ir-regoli, il-Kummissarju u, jew I-
awtoritda kompetenti jistghu jehtiegu lil individwu jipproduc¢i, fil-
perjodu ta’ zmien indikat mill-Kummissarju u, jew mill-awtorita
kompetenti f’tali talba, kwalunkwe informazzjoni ohra u dokumenti
ulterjuri kif jistghu jqisu mehtieg, inkluzi ¢-certifikazzjonijiet u d-
dikjarazzjonijiet tal-prin¢ipal b’rabta ma’ tali individwu.

(2)  Jekk individwu jonqos, minghajr l-ebda raguni valida,
milli jikkonforma ma’ kwalunkwe talba maghmula lilu fir-rigward tal-
income tieghu li ssirlu mill-Kummissarju u, jew mill-awtorita
kompetenti skont din ir-regola, il-Kummissarju jista’ jordna li I-
artikolu 56(21) tal-Att ma ghandux japplika ghal tali income. F’tali
kaz, il-Kummissarju jista’ jaghmel stima u t-taxxa fuq tali income
ghandha tigi kalkulata bir-rati provduti fl-Att minghajr 1-ebda
referenza ghall-imsemmi artikolu. Fejn individwu jonqos milli
jipprodu¢i l-informazzjoni mitluba skont talba maghmula unikament
mill-awtorita kompetenti, 1-imsemmija awtorita kompetenti ghandha
tinforma lill-Kummissarju minghajr dewmien u fi kwalunkwe kaz sa
mhux aktar tard minn tletin (30) jum minn tali nuqqas.

11. (1) Fejn kwalunkwe persuna, sabiex tikseb benefic¢¢ji
taht dawn ir-regoli, taghmel uzu minn arrangamenti artifi¢jali, il-
Kummissarju ghandu b’ordni bil-miktub, jistabbilixxi kemm ghandha
thallas taxxa l-imsemmija persuna, ghal kwalunkwe sena ta’ stima,
b’tali mod u f’tali ammont kif jista’ jkun mehtieg skont i¢-Cirkostanzi
tal-kaz sabiex jannulla 1-benefi¢¢ji miksuba taht dawn ir-regoli.

(2)  Persuna li ma tagbilx ma’ xi ordni li jigi notifikat lilha
skont is-subregola (1) ghandu jkollha l-istess drittijiet li toggezzjona
ghal tali ordni u li tappella minn decizjoni tal- Kummissarju billi tichad
dik l-oggezzjoni dagslikieku dik 1-ordni kienet stima mahruga skont I-
Att dwar 1-Amministrazzjoni tat-Taxxa, u d-dispozizzjonijiet rilevanti
ta’ l-imsemmi Att dwar l-oggezzjonijiet u l-appelli ghandhom
japplikaw mutatis mutandis.

12. (1) Individwi li, fil-31 ta’ Dicembru 2025 kkwalifikaw
bhala benefic¢jarji taht:

(a) ir-Regoli dwar Persuni li jkollhom Kwalifiki Gholja;

(b) ir-Regoli dwar Impjiegi Kwalifikanti fl-Innovazzjoni
u fil-Kreattivita ;

(¢) ir-Regoli dwar Impjiegi Kwalifikanti fl-Avjazzjoni
(Taxxa Personali);

(d) ir-Regoli dwar Impjieg Kwalifikanti f’Attivitajiet
Marittimi u I-Attivitajiet tal-Industrija tas-Servizzjar taz-Zejt u I-
Gass Offshore (Taxxa Personali); jew

(e) ir-Regoli dwar it-Taxxa ghall-Impjegati Gholja ta’
Ufficeji ta’ Familja, Back Offices u Operat ta” Amministrazzjoni
tat-Tezor,

ghandhom, fejn issir applikazzjoni mal-awtorita kompetenti
rilevanti, jitqiesu bhala benefi¢jarji taht dawn ir-regoli. L-awtorita
kompetenti ghandha tohrog decizjoni f’dan ir-rigward fi zmien sittin
(60) jum mis-sottomissjoni ta’ tali applikazzjoni u tinforma lill-
Kummissarju b’dan b’tali mod li I-Kummissarju jista’ jistabbilixxi.
Fejn de¢izjoni tinhareg taht din ir-regola, l-individwu ghandu jitqies
bhala benefi¢jarju ghal perjodu ta’ hames (5) snin li jibda jiddekorri
mis-sena ta’ stima li fiha tkun inharget id-de¢izjoni, u d-
dispozizzjonijiet tar-regola 7(2) ghandhom japplikaw mutatis
mutandis ghal kwalunkwe individwu li jibbenefika minn din ir-regola:

Izda tali applikazzjoni ghandha ssir sa mhux aktar tard
mill- 31 ta” Dicembru 2028, b’tali mod li I-Kummissarju u l-awtorita
kompetenti ghandhom jistabbilixxu:

Izda wkoll minkejja kwalunkwe dispozizzjoni ohra
kuntrarja, id-dispozizzjonijiet tat-tieni proviso ghar-regola 5(1) tar-
Regoli dwar Persuni li jkollhom Kwalifiki Gholja ghandhom ikomplu
japplikaw ukoll taht dawn ir-regoli u l-artikolu 56(21) tal-Att, ghal
income miksub fis-sena li fiha tkun saret l-applikazzjoni taht din ir-
regola minn individwi li kienu benefi¢jarji taht l-imsemmija Regoli
dwar Persuni li jkollhom Kwalifiki Gholja.

(2)  Minkejja kwalunkwe dispozizzjoni fl-Atti dwar it-Taxxi u
r-regoli u r-regolamenti maghmula tahthom:

(a) l-ebda determinazzjoni ma ghandha tinhareg wara I-
31 ta’ Dicembru 2025 ghal applikazzjonijiet maghmula wara 1-
imsemmija data; u

(b)  l-ebda beneficcju ulterjuri ma jista’ jigi utilizzat wara
s-sena ta’ stima 2030,

taht ir-regoli msemmija fis-subregola (1)(a) sa (e).

SKEDA I
(regoli 2 u 3)

Awtoritajiet kompetenti u uffi¢cji eligibbli
Awtoritajiet kompetenti:

(a) 1-Awtorita ghas-Servizzi Finanzjarji ta’ Malta mwaqqfa bl-
Att dwar 1-Awtorita ghas-Servizzi Finanzjarji ta’ Malta fir-rigward ta’
kwalunkwe uffi¢éju eligibbli ma’ kwalunkwe impriza licenzjata u, jew
rikonoxxuta mill-imsemmi korp;

Kap. 330.

(b) l-Awtorita ta’ Malta dwar il-Loghob mwaqqfa bl-artikolu 5
tal-Att dwar il-Loghob, fir-rigward ta’ kwalunkwe uffi¢¢ju eligibbli
ma’ kwalunkwe impriza licenzjata u, jew rikonoxxuta mill-imsemmi
korp;

Kap. 583.

(¢) l-Awtorita ghat-Trasport f’Malta mwaqqfa bl-artikolu 5 tal-

Att dwar l-Awtorita ghat-Trasport f* Malta fir-rigward ta’dan li gej: X%

(1) kwalunkwe impriza li jkollha certifikat tal-operaturi
tal-ajru mahrug skont l-artikolu 35 tal-Att dwar in-Navigazzjoni
fl-Ajru, jew licenzja tal-ajrudrom mahruga skont l-artikolu 75
tal-istess; jew

Kap. 641.

(i1)) kwalunkwe impriza 1i jkollha Dokument ta’
Konformita mahrug skont il-Kodi¢i Internazzjonali ghall-
Immaniggar tas-Sigurta jew Seafarer Recruitment and Placement
Services Licence mahruga skont il-Konvenzjoni tal-2006 dwar
ix-Xoghol Marittmu;

(ii1)) kwalunkwe impriza li  tqabbad individwu
partikolari ghal xoghol abbord fuq kwalunkwe vapur, eskluzi
vapuri li joperaw fuq servizzi regolari kif ukoll vapuri li l-uzu
jew l-operat taghhom jehtieg Ccertifikazzjoni skont ir-
Regolamenti dwar il-Bastimenti Kummerc¢jali u i huma
rmiggati jew ankrati fl-ilmijiet territorjali ta’ Malta jew
kwalunkwe port f’Malta ghal mill-anqas xahar (1) f’sena
kalendarja, kull impriza li tingagga f’Shore Based Ship
Management (Commercial Management) (hawn aktar’ il
quddiem imsejha "attivitajiet marittimi"). Ghall-finijiet ta’ dan

L.S. 499.23.

l-impjieg, it-terminu "servizzi regolari" ghandu jkollha t-
tifsira moghtija lilha fid-Direttiva (UE) 2017/2110 tal-
Parlament Ewropew u tal-Kunsill tal-15 ta’ Novembru 2017
dwar sistema ta’ spezzjonijiet ghall-operazzjoni bla periklu ta’
vapuri ro-ro tal-passiggieri u ingenji ta’ velocita gholja ghall-
passiggieri f’servizz regolari u li temenda d-Direttiva 2009/
16/KE u li thassar id-Direttiva tal-Kunsill 1999/35/KE; jew

(iv) kwalunkwe impriza li primarjament twettaq negozju
jew kummere¢ li jikkonsisti f’Servizzjar tal-industrija taz-Zejt u I-
Gass Offshore u servizzi ancillari (minn hawn ’il quddiem
"Servizzjar tal-industrija taz-Zejt u 1-Gass Offshore u servizzi
ancillari");

(d) 1-Uffi¢cju tal-Ufficjal Mediku Ewlieni tal-Gvern; u
(¢) l-Intrapriza ta’ Malta.

Uffic¢ji eligibbli regolati, licenzjati jew rikonoxxuti mill-

awtoritajiet kompetenti hawn fuq imsemmija:

Ufficjal Ezekuttiv Ewlieni

Kap u, jew Uffi¢jal tar-Riskji Ewlieni (inkluz Uffi¢jal tal-

Frodi u Investigazzjonijiet)

Uffi¢jal Finanzjarju Ewlieni

Uffi¢jal tal-Operat Ewlieni

Uffic¢jal tat-Teknologija Ewlieni/Uffi¢jal Digitali Ewlieni
Uffi¢jal tal-Informazzjoni Ewlieni

Uffi¢jal tal-Esperjenza tal-Klijent Ewlieni

Uffi¢jal Kummerc¢jali Ewlieni, (CCO)

Kap u, jew Uffi¢jal tal-Konformita u ta’ Kontra 1-Hasil tal-

Kap tal-Kummer¢jalizzazzjoni (inkluz Kap tal-Kanali tad-

Distribuzzjoni)

Uffi¢jal tal-Informazzjoni Ewlieni

SKEDA 11
(regoli 2 u 3)

Awtorita kompetenti u uffi¢¢ji eligibbli

Awtorita kompetenti:

L-Awtorita ghas-Servizzi Finanzjarji ta’ Malta mwaqqfa bl-Att
dwar l-Awtorita ghas-Servizzi Finanzjarji ta’ Malta dwar kwalunkwe
ufficéju eligibbli ma’ kwalunkwe impriza licenzjata u, jew
rikonoxxuta mill-imsemmi korp;

Uffi¢¢ji eligibbli regolati, licenzjati jew rikonoxxuti mill-
awtorita kompetenti hawn fuq imsemmija:

Portfolio Manager

Uffic¢jal ghall-Investimenti Ewlieni

Kummer¢jant Anzjan

Professjonist Anzjan tal-Istrutturar

Professjonist Attwarju

Uffi¢jal dwar 1-Underwriting Ewlieni

Uffic¢jal dwar 1-Assigurazzjoni Teknika Ewlieni

Kap tar-Relazzjonijiet mal-Investituri

Maniger tal-Fond ta’ Ishma Privati
Uffi¢éji Eligibbli mal-Uffi¢éji tal-Familja:

(1) uffic¢ji eligibbli elenkati f’din il-parti ta’ din I-
Iskeda mizmuma fil-kuntest tal-Uffi¢¢ji ta’ Familja Wahda u
mizmuma ma’:

(a) manigers ta’ fondi stabbiliti f’Malta li huma
ezentati mir-rekwizit ghal licenzja ta’ servizzi ta’
investiment skont ir-regolament 3(1)(f) tar-Regolamenti ta’
Ezenzjoni ghall-Att dwar Servizzi ta’ Investiment, sal-punt
li 1-PIF notifikat 1i jimmaniggjaw jikkostitwixxi mezz li

permezz tieghu l-uffi¢¢ju ta’ familja jinvesti 1-gid privat tal-
investituri tieghu minghajr ma jigbor kapital estern;

(b) manigers ta’ fondi stabbiliti f"Malta li huma
ezentati mir-rekwizit ghal licenzja ta’ servizzi ta
investiment skont ir-regolament 3(1)(t) tar-Regolamenti ta’
Ezenzjoni ghall-Att dwar Servizzi ta’ Investiment, sal-punt
li 1-PIF notifikat 1i jimmaniggjaw jikkostitwixxi mezz li
permezz tieghu l-uffic¢ju ta’ familja jinvesti I-gid privat tal-
investituri tieghu minghajr ma jigbor kapital estern;

2

(¢) trustees registrati li jinvestu, f’isem trust tal-
familja, inter alia f’PIF notifikat 1i huwa gestit minn
maniger ta’ fond li huwa ezentat mir-rekwizit ghal licenzja
ta’ servizzi ta’ investiment skont ir-regolament 3(1)(f) jew
ir-regolament 3(1)(t) tar-Regolamenti ta’ Ezenzjoni ghall-
Att dwar Servizzi ta’ Investiment, sal-punt li 1-PIF notifikat
li jimmaniggja jikkostitwixxi mezz li permezz tieghu I-
uffic¢ju ta’ familja jinvesti 1-gid privat tal-investituri tieghu
minghajr ma jigbor kapital estern;

(d) id-detenturi tal-licenzja li jinvestu 1-gid privat
tal-investituri minghajr ma jigbru kapital estern. Ghall-
finijiet ta’ dan il-paragrafu, "detentur ta’ licenzja" ghandha
tinkludi wkoll PIFs notifikati.

(i)  wufficeji eligibbli elenkati f’din il-parti ta’ din I-
Iskeda mizmuma fil-kuntest ta’ Uffi¢c¢ji ta’ Bosta Familji u
mizmuma ma’ detenturi ta’ licenzja li jinvestu l-gid privat ta’
investituri minghajr ma jigbru kapital estern.

(i)  ufficeji eligibbli elenkati f’din il-parti ta’ din I-
Iskeda mizmuma ma’ kumpaniji u imprizi ohra li jwettqu
servizzi ta’ Back Office lill-imprizi msemmija fil-paragrafu (i)
jew (ii) f’din il-parti ta’ din l-Iskeda li hija kkonfermata bhala
tali bil-miktub mill-awtoritajiet kompetenti ghall-finijiet ta’
dawn ir-regoli.

(iv) uffcegi eligibbli elenkati f°din il-parti ta’ din I-Iskeda
mizmuma ma’ kumpaniji u imprizi ohra li jwettqu l-operat ta’
Gestjoni tat-Tezor lill-imprizi msemmija fil-paragrafu (i) jew (ii)
f’din il-parti ta’ din l-Iskeda 1i hija kkonfermata bhala tali bil-
miktub mill-awtoritajiet kompetenti ghall-finijiet ta’ dawn ir-
regoli.

(v)  ghall-finijiet tal-paragrafi (i) sa (iv) ta’ din il-parti ta’
din 1-Iskeda;

"uffceji eligibbli elenkati °din il-parti ta’ din 1-Iskeda" tfisser:

Kap tal-Back Office u, jew Uffi¢jal Kap Ezekuttiv,



VERZJONI ELETTRONIKA

General Manager, Kap tal-Pajjiz, Direttur Manigerjali jew kariga
ekwivalenti

. Kap u, jew Uffi¢jal tar-Riskji Ewlieni, Kap u, jew
Uffi¢jal Ewlieni ghall-Konformita u Kontra 1-Hasil tal-Flus

Portfolio Manager

Uffi¢jal tal-Investimenti Ewlieni u, jew Uffi¢jal tal-
Investimenti

Kummer¢jant Anzjan
Professjonist Anzjan tal-Istrutturar

"detentur ta’ licenzja" tfisser persuna li jkollha licenzja mahruga
mill-Awtorita ghas-Servizzi Finanzjarji ta’ Malta;

"Ufficcju ta’ Bosta Familji" tfisser detentur ta’ licenzja li
jamministra esklussivament il-gid ta’ aktar minn familja wahda (1)
b’valur nett gholi;

"PIF notifikat" tfisser fond ta’ investiment professjonali notifikat
stabbilit skont ir-Regolamenti dwar Investment Services Act (Notified
CISs);

"trustee registrat" tfisser trustee li jkun registrat mal-awtorita
kompetenti skont I-artikolu 43B tal-Att dwar Trusts u Trustees;

"Ufficcju ta’ Familja Wahda" tfisser impriza li timmaniggja
unikament il-gid ta’ familja wahda (1) ta’ valur nett gholi;

SKEDA III
(regoli 2 u 3)

Awtorita kompetenti u uffic¢¢ji eligibbli

Awtorita kompetenti:

L-Awtorita ghat-Trasport f* Malta mwaqqfa bl-artikolu 5 tal-Att
dwar 1-Awtorita ghat-Trasport f” Malta fir-rigward ta’dan 1i ge;j:

(i) kwalunkwe impriza li jkollha certifikat tal-operaturi
tal-ajru mahrug skont l-artikolu 35 tal-Att dwar in-Navigazzjoni
fl-Ajru, jew licenzja tal-ajrudrom mahruga skont l-artikolu 75
tal-istess; jew

(i1) kwalunkwe 1impriza 1i jkollha Dokument ta’
Konformita mahrug skont il-Kodi¢i Internazzjonali ghall-

Immaniggar tas-Sigurta jew Seafarer Recruitment and Placement
Services Licence mahruga skont il-Konvenzjoni tal-2006 dwar
ix-Xoghol Marittmu;

(iii)) kwalunkwe impriza li  tqabbad individwu
partikolari ghal xoghol abbord fuq kwalunkwe vapur, eskluzi
vapuri li joperaw fuq servizzi regolari kif ukoll vapuri li l-uzu
jew l-operat taghhom jehtiegu certifikazzjoni skont ir-
Regolamenti dwar il-Bastimenti Kummerc¢jali u li huma
rmiggati jew ankrati fl-ilmijiet territorjali ta’ Malta jew
kwalunkwe port f’Malta ghal mill-angas xahar (1) f’sena
kalendarja, kull impriza li tingagga f’Shore Based Ship
Management (Commercial Management) (hawn aktar ’il
quddiem imsejha "attivitajiet marittimi"). Ghall-finijiet ta’ dan
l-impjieg, it-terminu "servizzi regolari" ghandu jkollha t-
tifsira moghtija lilha skont id-Direttiva (UE) 2017/2110 tal-
Parlament Ewropew u tal-Kunsill tal-15 ta’ Novembru 2017
dwar sistema ta’ spezzjonijiet ghall-operazzjoni bla periklu ta’
vapuri ro-ro tal-passiggieri u ingenji ta’ velocita gholja ghall-
passiggieri f’servizz regolari u li temenda d-Direttiva 2009/
16/KE u li thassar id-Direttiva tal-Kunsill 1999/35/KE; jew

(iv) kwalunkwe impriza li primarjament taghmel negozju
jew kummer¢ li jikkonsisti f’Servizzjar tal-industrija taz-Zejt u -
Gass Offshore u servizzi ancillari (minn hawn ’il quddiem
"Servizzjar tal-industrija taz-Zejt u 1-Gass Offshore u servizzi
ancillari");

Uffic¢ji eligibbli regolati, licenzjati jew rikonoxxuti mill-

awtorita kompetenti hawn fuq imsemmija:

Avjazzjoni
Uffi¢jal Kap tal-Investiment
Uffi¢jal Kap tal-Assigurazzjoni
Maniger Responsabbli
Deputat Maniger Responsabbli
Maniger Generali
Maniger ghall-Operat tat-Titjir
Persuna Nominata ghall-Operat tat-Titjir

Maniger tat-Tahrig

Persuna Nominata tat-Tahrig

Operat ta’ fuq 1-Art

Persuna Nominata ghall-Operat ta’ fuq I-Art

Maniger tal-Manutenzjoni tan-Navigabbilta

[1-Persuna Nominata ghall-Kontinwita tal-Ajrunavigabbilta

Maniger tal-Konformita

Maniger tas-Sistemi ta’ Kwalita

Maniger tas-Sikurezza

Maniger ghad-Dispac¢ tat-Titjiriet

Maniger Ghalliem

Kap tal-Kummer¢jalizzazzjoni

Kap tar-Relazzjonijiet Pubblic¢i

Attwarju

Maniger tas-Sottoskrizzjoni

Uffi¢jal tal-Gestjoni tar-Riskju

Maniger tal-Kont Prin¢ipali

Koordinatur tal-Prodott

Koordinatur Materjali

Relatur tal-Inginerija

Inginier Aeronawtiku

Kap tal-Operat tal-Manutenzjoni

Zviluppatur tas-Sistemi tal-Avjazzjoni

Specjalist Ewlieni tal-Avjazzjoni
Attivitajiet Marittimi

Direttur Manigerjali

Maniger Generali
Maniger tal-Ekwipagg
Maniger Tekniku
Maniger tal-Kiri
Maniger tal-Operat
Maniger tal-Izvilupp Kummerc¢jali/tan-Negozju
Maniger responsabbli ghat-Tranzizzjoni ESG/Energija
Maniger tal-Flotta
Suprintendent Tekniku tal-Bastiment
Persuna Dezinjata Fuq 1-Art
Kaptan
Chief Mate
Tieni Uffi¢jal
Ufficjal tas-Sigurta tal-Kumpanija
Kap Enginier
Tieni Enginier
Chef

L-Industrija tas-Servizzjar taz-Zejt u 1-Gass Offshore u
Servizzi Ancillari

Kap tal-Akkademja tat-Tahrig (liema Akkademja ghandha tkun
i¢certifikata minn istituzzjoni ta’ akkreditar internazzjonali.

SKEDA IV
(regoli 2 u 3)

Awtorita kompetenti u uffi¢¢ji eligibbli

Awtorita kompetenti:

Ufficcju tal-Ufficjal Mediku Ewlieni tal-Gvern.

Uffic¢¢ji eligibbli fit-Teknologija tar-Riproduzzjoni Assistita
regolati, licenzjati jew rikonoxxuti mill-awtorita kompetenti hawn
fuq imsemmija:

Embrijologu
Persuna Responsabbli

Lead Quality Manager

SKEDA V
(regoli 2 u 3)

Awtorita kompetenti u uffic¢ji eligibbli
Awtorita kompetenti:

L-Awtorita ta” Malta dwar il-Loghob, imwaqqfa bl-artikolu 5 tal-
Att dwar il-Loghob, fir-rigward ta’ kwalunkwe uffi¢¢ju eligibbli ma’
kwalunkwe impriza licenzjata u, jew rikonoxxuta mill-imsemmi korp;

Uffic¢ji eligibbli regolati, licenzjati jew rikonoxxuti mill-
awtorita kompetenti msemmija hawn fuq:

Odds Compiler Specialist;

Kap tar-Ricerka u Zvilupp (inkluz Search Engine
Optimisation u Systems Architecture)

Portfolio Manager

Analista Anzjan

Kummer¢jant Anzjan

Kap tal-Investiment/Uffi¢jal ghall-Investimenti Ewlieni
Kap tal-Loghob Responsabbli

Uffi¢jal Ewlieni tan-Nies

Ufficjal Legali Ewlieni

SKEDA VI
(regoli 2 u 3)

Awtorita kompetenti u Uffi¢¢ji Eligibbli
Awtorita kompetenti:
L-Intrapriza ta’ Malta
Uffi¢¢ji eligibbli fil-qasam tal-STEM (Xjenza, Teknologija,
Inginerija u Matematika) regolati, licenzjati jew rikonoxxuti mill-
awtorita kompetenti hawn fuq imsemmija
Xjenza:
Bijologu
Kimiku
Fiziku
Xjentist Ambjentali
Ricerkatur Mediku
Teknologija:
Zviluppatur u, jew Inginier tas-Software
Xjentist tad-Data
Analista tas-Sikurezza Cibernetika
Zviluppatur tal-Web
Specjalista tal-Intelligenza Artifi¢jali
Inginerija:
Inginier Mekkaniku
Inginier Civili
Inginier tal-Elettriku

Inginier Kimiku

Inginier Ajruspazjali
Matematika:
Matematiku
Statistiku

Analista tar-Ricerka Operattiva

